
Ed. 542. Nefndarálit [177. mál]
nm frv. til laga um framlengingu á heimild ríkisstjórnarinnar til að nota allt að
fjórum milljónum dollara af yfirdráttarheimild Íslands hjá Greiðslubandalagi
Evrópu.

Frá fjárhagsnefnd.

ísland hefur verið aðili að Greiðslubandalagi Evrópu frá þvi að það var stofnað
í september 1950, en bandalagið er einn þáttur í efnahagssamvinnu Evrópuríkja,
sem hófst með Marshall-aðstoðinni 1948.

Greiðslubandalagið tryggir i stórum stíl alhliða gjaldeyrisviðskipti milli aðild-
arríkjanna með yfirfærslum, sem það annast. Augljóst er,· að sú starfsemi er til
mikilla hagsbóta fyrir Ísland. Fyrir þessa starfsemi er ísland ekki skuldbundið til
nð kaupa vörur frá markaðslöndum sínum, t. d. ítalíu og Grikklandi, út á andvirði
afurðasölunnar til þeirra.

Í öðru lagi gerir Greiðslubandalagið íslandi kleift að fá bráðabirgðalán til
greiðslu á nauðsynlegum vörum í löndum bandalagsins á þeim árstíma, sem gjald-
eyristekjur og gjaldeyrisforði hrökkva ekki fyrir óhjákvæmilegum innkaupum.
Þessi bráðabirgða- eða yfirdráUarlán hafa komið sér mjög vel fyrir landið. Alþingi
veitti ríkisstjórninni heimild til slíkrar lántöku í fyrsta sinn með lögum nr. 50
1951. Nam sú heimild 4 millj. dollara. Frumvarp þetta er um framlengingu þeirrar
heimildar, þannig að hún gildi áfram fyrir fjárhagsár Greiðslubandlagsins 1952-53
og 1953-54.

Fjárhagsnefnd telur rétt, að Alþingi veiti r-íkisstjórninni heimildina, og leggur
til, að frumvarpið verði samþykkt óbreytt. - Einn nefndarmanna (BrB) tók þó
ekki afstöðu til málsins og skrifar þar af leiðandi ekki undir þetta nefndarálit.

Alþingi, 15. jan. 1953.

